
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ՊԱՅՄԱՆԱԳՐԻ ԿԱՏԱՐՄԱՆ ՆՊԱՏԱԿՈՎ ՀԱՄԱՁԱՅՆԱԳԻՐ ԿՆՔԵԼՈՒ  ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ 

	ՀՀ ֆինանսների նախարարություն
	14.02.23թ.

	
	N 01/9-2/2446-2023

	1. Պետական մարմնի տեխնիկական հագեցվածության կարիքները հաստատվում են տվյալ տարվա պետական բյուջեով, իսկ հրատապության/անկանխատեսելիության հիմքով պահանջ առաջանալու դեպքում նաև բյուջետային տարվա ընթացքում ՀՀ պետական բյուջեով նախատեսված այլ ծրագրերի/միջոցառումների գծով նախատեսված բյուջետային հատկացումներից վերաբաշխման կամ ՀՀ կառավարության պահուստային ֆոնդի միջոցներից հատկացման միջոցով: 
Մինչդեռ Նախագծի հիմնավորման շրջանակներում բացահայտված չէ բյուջետային գործընթացից դուրս՝ առանց հրատապությունը/անկանխատեսելիությունը հիմնավորող գնահատականների պահուստային ֆոնդից գումար տրամադրելու անհրաժեշտությունը: Ընդ որում առանձին էլեկտրոնային հաշվառման համակարգերի համար գումարի տրամադրման սահմանված կարգով հայտեր չեն ներկայացվել 2023 թվականի բյուջետային գործընթացի շրջանակներում, իսկ առանձին հայտեր չեն ընդունվել՝ ելնելով ծախսային առաջնահեթություններից: 
Բացի այդ վերոնշյալ աշխատանքները որպես առաջնահերթություններ ներառված չեն ՀՀ 2023թ. պետական բյուջեի մասին օրենքի 7-րդ հոդվածի 24-րդ կետով սահմանված N 6 հավելվածում՝ «2023 թվականի ժամանակահատվածում առաջնահերթությունները՝ ըստ բյուջետային գլխավոր կարգադրիչների»:
Հետևաբար առաջարկում ենք Կոմիտեի համար էլեկտրոնային հաշվառման համակարգերի ներդրման և տվյալների պահոցներում տվյաների պահպանման համար համակարգչային սարքավորումների ձեռքբերման նպատակով Կոմիտեին լրացուցիչ գումարների տրամադրման հարցին անդրադառնալ ՀՀ 2024-2026թթ. բյուջետային գործընթացի շրջանակներում՝ հաշվի առնելով ծախսային առաջնահերթությունները և հարկաբյուջետային սահմանափակումները: 
	Չի ընդունվել:
ՀՀ ֆինանսների նախարարության (այսուհետ՝ Նախարարություն) կողմից ներկայացված դիրքորոշումը ՀՀ կառավարության պահուստային ֆոնդից միջոցներ հատկացնելու հրատապության վերաբերյալ չհիմնավորված լինելը ընդունելի չէ, քանի որ ՀՀ պետական եկամուտների կոմիտեի կողմից (այսուհետ՝ Կոմիտե) ներկայացված ՀՀ կառավարության որոշման նախագծի (այսուհետ՝ Նախագիծ) հիմնավորման մեջ նշված է եղել, որ միջոցառումների իրականացման հրատապության համար հիմք է հանդիսանում Կոմիտեի զարգացման և վարչարարության բարելավման ռազմավարական և ՀՀ կառավարության 2024-2026թթ. ծրագրերը:
Բացի այդ, տեղեկացնում ենք, որ Կոմիտեն Նախագծով ներկայացված ծախսերի համար 2022թ. օգոստոսի 10-ի N 01/17-2/57179-2022 գրությամբ ՀՀ 2023թ. բյուջետային գործընթացի շրջանակներում ներկայացրել է համապատասխան բյուջետային հայտ (նոր նախաձեռնությունների գծով), ինչից պարզ է դառնում, որ վերոնշյալ ծախսերի գծով բյուջետային հայտեր չներկայացնելու կապակցությամբ Նախարարության մեկնաբանությունն իրականությանը չի համապատասխանում:
Միաժամանակ հարկ է նշել, որ Կոմիտեի կողմից ռազմավարությունից բխող շուրջ 5.0 մլրդ դրամի չափով ծախսերի (որպես առաջնահերթություններ) չնախատեսումը Նախարարության կողմից ՀՀ 2023թ. պետական բյուջեի մասին օրենքի N 6 հավելվածում անհասկանալի է և ունի պարզաբանման անհրաժեշտություն, քանի որ նախորդ տարիներին Կոմիտեի կողմից ներկայացված ռազմավարությունից բխող ծախսերը ներառված են եղել տվյալ տարվա պետական բյուջեի առաջնահերթությունների համապատասխան հավելվածում:
Անդրադառնալով Նախարարության կողմից ներկայացված առաջարկությանը, այն է՝ Կոմիտեին լրացուցիչ գումարների տրամադրման հարցին անդրադառնալ ՀՀ 2024-2026թթ. բյուջետային գործընթացի շրջանակներում, ընդունելի և իրատեսական չէ, քանի որ վերոգրյալ ծրագրերի իրականացման նպատակով արդեն իսկ «Գնումների մասին» ՀՀ օրենքի 15-րդ հոդվածի 6-րդ կետով կնքնվել է պայմանագրեր:

	2. Նախագծի N 3 հավելվածում ՀՀ կառավարության պահուստային ֆոնդից կատարվող հատկացման բյուջետային ծախսերի տնտեսագիտական դասակարգման «ԸՆԹԱՑԻԿ ԾԱԽՍԵՐ» հոդվածը փոխարինել «ՈՉ ՖԻՆԱՆՍԱԿԱՆ ԱԿՏԻՎՆԵՐԻ ԳԾՈՎ ԾԱԽՍԵՐ» հոդվածով:
	Ընդունվել է։ 
Կոմիտեն Նախարարության կողմից ներկայացված առաջարկության հիման վրա խմբագրել է Նախագծի համապատասխան հավելվածները, մինչդեռ հարկ է նշել, որ «Հայաստանի Հանրապետության բյուջետային համակարգի մասին» ՀՀ օրենքի 41.4-րդ հոդվածի համաձայն ՀՀ պետական բյուջեում ներառված ծրագրերի միջոցառումներն ունեն հստակ դասակարգում: Դրանք են՝ ընթացիկ միջոցառումներ, կապիտալ միջոցառումներ, հանրային սեփականության կառավարման միջոցառումներ և ֆինանսական ակտիվների կառավարման և պետական պարտքի մարման միջոցառումներ: Այսինքն, նույն միջոցառման շրջանակներում չեն կարող իրականացվել տարբեր դասակարգման ծախսեր: Բացի այդ, հայտնում ենք որ վերջինս հակասում է նաև Նախարարության կողմից յուրաքանչյուր տարի պետական կառավարման մարմիններին ներկայացվող ծրագրային բյուջետավորման մեթոդաբանությանը:
Միաժամանակ տեղեկացնում ենք, որ վերոգրյալի հետ կապված «Հայաստանի Հանրապետության 2023 թվականի պետական բյուջեի մասին» ՀՀ օրենքի (այսուհետ՝ Օրենք) և «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» ՀՀ կառավարության որոշման (այսուհետ՝ Որոշում) մեջ առկա են անհամապատասխանություններ: Մասնավորապես, Օրենքի N 1 հավելվածի N 3 աղյուսակում ՀՀ կառավարության պահուստային ֆոնդից կատարվող հատկացումների գծով ծախսերը նախատեսվել են վերակառուցման, վերանորոգման և վերականգնման աշխատանքների համար, իսկ Որոշման N 4 հավելվածի աղյուսակում՝ որպես կառուցման աշխատանքներ:

	3.Նախագծի N 3 հավելվածում «1023» ծրագրի «31001» միջոցառման «ՀԻՄՆԱԿԱՆ ՄԻՋՈՑՆԵՐ» տողից հետո ավելացնել նոր «ՄԵՔԵՆԱՆԵՐ  ԵՎ ՍԱՐՔԱՎՈՐՈՒՄՆԵՐ» տողը, որի տակ խմբավորել «- Վարչական սարքավորումներ» տողը:
	Ընդունվել է:

	4. Նկատի ունենալով, որ procurement.am հասցեով գործող գնումների պաշտոնական տեղեկագրում առկա տեղեկատվության համաձայն վարչական իրավախախտումների վերաբերյալ վարույթների էլեկտրոնային կառավարման համակարգի ներդրման խորհրդատվական ծառայությունների գնման ընթացակարգը կազմակերպվել է ՊԵԿ-ԲՄԽԾՁԲ-22/4 ծածկագրով, ուստի առաջարկում ենք նախագծի ընդունումը հիմնավորող փաստաթղթում ՊԵԿ-ԲՄԽԾՁԲ-22/3 ծածկագիրը փոխարինել վերոնշյալ ծածկագրով:
Միաժամանակ հաշվի առնելով, որ նախագծի հավելված 6-ի գնումների պլանում /այսուհետ՝ պլան/ ներառված 72261110 «ծրագրային ապահովման մշակման ծառայություններ» ԳՄԱ կոդով առարկայի /88,000.0 հազ. ՀՀ դրամի տող/ ձեռք բերման գնման գործընթացը իրականացվել է «ԲՄ» ընթացակարգով, ուստի անհրաժեշտ է պլանի վերոհիշյալ տողում նշված «ԳՀ» գնման ձևը փոխարինել «ԲՄ» գնման ձևով:

	Ընդունվել է:

	


Ֆինանսատնտեսական նախարարական կոմիտեի 21.02.23թ. նիստի քննարկման արդյունքներ
	




	[bookmark: _GoBack]Ֆինանսատնտեսական նախարարական կոմիտեի 21․02․2023թ. նիստի քննարկման արդյունքներով նախատեսվել է Հայաստանի Հանրապետության կառավարության որոշմամբ Հայաստանի Հանրապետության պետական եկամուտների կոմիտեին թույլատրել  «Թիմ Սոլյուշնս» ՓԲԸ-ի հետ 2022 թվականի օգոստոսի 25-ին կնքած N ՊԵԿ-ԳՀԽԾՁԲ-22/4 գնման պայմանագրի կատարման համար կնքել համաձայնագիր։

	Ընդունվել է:

